«Сәлем саған, мектебім» атты алғашқы қоңырау  
салтанатты мерекесі.

                              Өтетін уақыты: 

                                                        2012 жыл 1 қыркүйек  сағ. 10.00
                                                                 Өтетін орны: № ЖББ 36 орта мектеп алаңы  

Безендірулер, көрнекіліктер: “Сәлем саған алтын ұя, мектебім”, “Қош келдіңіздер”, “ Еліміздің рәміздері – тәуелсіздік белгісі ” ,“ Мемлекеттік рәміздер – ұлтымыздың мақтанышы ”   мектеп тақырыбындағы плакаттар,  гүлдер, жалаушалар, ленталар, шарлар. 

Музыкалық безендіру: Фанфар, ҚР Әнұраны; фонограммалар: А.Еңсеповтың  “Арнау” күйі. 

І.   Белгіленген сызба бойынша оқушыларды саптық жиынға  тұрғызу. 

     Оқушылар мерекеге сай киінген, қолдарында гүлдер, шарлар.  

     Құрметті қонақтар, ата-аналар да сызбаға сай орналасады. 

ІІ. Фанфар ойнайды. 
Ортаға екі жүргізуші шығады.  
 1-жүргізуші: Қайырлы күн қүрметті қонақтар, ұстаздар, ардақты ата​​ -аналар, мектеп оқушылары және мектеп табалдырығын алғаш аттағалы отырған  жас булдіршіндер! 

2-жүргізуші: Қайырлы күн, қымбатты достар, қонақтар! 

Бірге : Қайырлы күн, аяулы мектебім!

 2-жүргізуші:Бүгінгі күн кең байтақ еліміздің түпкір-түпкіріндегі білім ордаларында 2012-2013 оқу жылының  басталуына байланысты күз мезгілінің алғашқы мерекесі – Білім күні  салтанаты өткізілуде.

1-жүргізуші; Ендеше сіздерді күз мезгілінің  алғашқы мерекесі – Білім күнімен, жаңа 2012-2013оқу жылының басталуымен құттықтаймыз!
2-жүргізуші: Білім күніне арналған салтанатты жиынымызды ашық деп жариялаймыз!

Қазақстан Республикасының мемлекеттік туы көтерілсін. (Әнұран айтылады)
 1-жүргізуші:Тәуелсіз Қазақстан,Егемен Қазақстанның болашағы- алтын ұя –мектеп табалдырығын алғаш аттағалы отырған жас бүлдіршіндерімізді қошеметпен ортаға шақырамыз.
 (Музыка ырғағымен ортаға жас бүлдіршіндер  шығады)

2-ж. Бүгінгі мерекеге бізбен бірге қуанышымызды, тойымызды бөлісуге келген қадірлі қонақтарымызбен таныс болайық. 

1.Қалалық  оқу бөлімнен______________________________________________ 

 2.Жергілікті  әкімшіліктен ____________________________________________ 

 3._________________________________________________________________   

1-ж. Ұстаздар – ұлттың тірегі,

        Ұстаздар – мектеп жүрегі.

        Ұрпаққа жетер ұстазбен,

        Халықтың ұлы тілегі, - деп мерекелік алғашқы құттықтау сөзі  ұлағатты ұстаз, мектебіміздің директоры С.О.Жунусоваға беріледі.
2-ж:                 Ақылын берсін салмақтап,

                         Бағын берсін Бармақтап,- дей оытырып бүгінгі салтанатты жиынымызға арнайы келіп отырған қонағымыз---------------------------------------сөз беріледі. (гүл беріледі)
1-ж. Биылғы жыл жақсылыққа толы жыл болды. Тәуелсіздігіміздің 20 жылдығын тойлағанымыз кеше ғана болса, жайдарлы жазды «Рәміздер күнінің» 20 жылдығын атап өтумен бастадық. 
2-ж. Елдіктің нышаны, ерліктің ұраны мемлекеттік рәміздерді насихаттау үшін «Жас Ұлан» бірыңғай балалар мен жасөспірімдер ұйымы» Республикалық қоғамдық бірлестігінің мүшелерін ортаға шақырамыз. 

 «Жас Ұландықтар» дайындаған «Ауызша журнал»,«Көк тудың желбірегені» ойналады,Көк, сары түсті жалаушалармен  композиция

 1-оқушы:

         Қазақстан Республикасының мемлекеттік рәміздері – бірлікке, ынтымаққа, достыққа кызмет етеді. Жастарды ерлікке, қайсарлыққа, төзімділікке, еліміздің тәуелсіздігін қорғауға шақырады.
Ұран: «Жаса, Қазақстан, алаға Қазақстан!»
2-оқушы:

         Мемлекеттік нышандар – егемен еліміздің, тәуелсіз жас мемлекетіміздің, қазақ халқының ұлттық рухы.  Рәміздерді насихаттай отырып - демократиялық, зайырлы құқықтық және әлеуметтік қоғам орнатамыз . 
Ұран: рәміздерді құрметтеу-халықты құрметтеу.
3-оқушы:

Еліміздің елтаңбасы, әнұраны, туы барда -  экономикамызды дамытып, қазақ халқының дербес ұлт ретінде өсіп өркендеуін анық ғылым мен мәдениетін, ұлттық салт-дәстүрлерін көркейте береміз.
Ұран: Қазақстан-Республикам менің!
4-оқушы: Жалаудың ортасындағы қалықтап ұшқан қыран бейнесі тәуелсіздіктің алып қанатын кеңге жайған - Қазақстан халқының қанаты осы қыран құстай биіктерге самғай берсін дейміз.
Ұран: Болашақтың іргесін бірге қалаймыз!
 5-оқушы: Сан ғасырлар бойы исі қазақ, жаны қазақ, ата-бабаларымыз осы қара шаңырақтың астында өсті, өркен жайды, болашаққа ұрпақ жалғастырды. Егемен еліміз бен тәуелсіз жас мемлекетіміздің елтаңбасын білу, ол бейнелеп тұрған ойды терең түсіну – азаматтық парызымыз.
Ұран:Менің Қазақстаным –менің болашағым!
1-ж: Әнұранымыз асқақтап шырқалып, Көк туымыз көкте желбіреген Лондон  Олимпиадасы - қазақстандық спортшылардың толағай табысы. Алғашқы күннен-ақ әйгілі велошабандоз А.Винокуровтың алтынмен басталған жеңісі, ауыр атлеттер Илья Ильин, Зулфия Чиншанло, Мая Манеза, Светлана Подобедова, жеңіл атлет Ольга Рыпакова, боксшы Серік Сәпиевтің тамаша жеңістерін аттап өтеміз.
2-ж: «Жеті саны» - қазақ үшін қасиетті сан. Жеті алтын, ұлы жеңіс, рухтың жеңісі. Олимпиада қорытындысы Қазақстан еншісіне 7 алтын, 1 күміс, 5 қола бұйыртып, Ұлттық құрама жалпы командалық есепте , 204 мемлекеттің ішінен 12-ші орынға табан тіреді. 15 күн бойы қызықтаған, жүйріктерді оздырған Олимпиада тарихқа, жеңімпаздарымыз тарихи тұлғаға айналды.
1-ж: Биылғы жыл біздің мектебіміз үшін де ерекше жыл болды. Биылғы жылы мектеп намысын қорғап, мектеп мақтанышына айналған білім, өнер, спорт жеңімпаздары да баршылық. Олар мектеп намысын қорғап, мектебіміздің атын қалаға, облысқа танымал етіп жүр. 

2-ж: Мектебімізде облыстық спорт мектебімен бірлескен шахмат, шашки, тоғызқұмалақ үйірмелері жұмыс жасайды. Футбол, таэквонда үйірмелерінің де жетістігін мақтана айта аламыз. Қарсы алыңыздар алдарыңызда таэквонда үйірмесінің өрендері өнер көрсетеді.

 Ән «Чемпиондар әні» ойналады.
Номер таэквондо
1-ж: 2011-2012 оқу жылында  қала мектептері арасынан рейтингі бойынша 66 орта мектеп ішінде 7 орынға көтерілдік. Былтырғы жылғы есеппен салыстырғанда бұл үлкен жетістік. 
2-ж:ҚР білім беруді дамытудың 2011-2020 жылдарға арналған мемлекеттік бағдарламасының нысаналы идикаторларының бірі – қосымша білім беруді дамыту. 2011-2012 оқу жылдарында №2 өнер мектебінің ресурстық орталығы болып табылатын біздің мектепте – домбыра, би, қобыз, сурет өнерімен оқушылар қосымша дәріс алады. Өнерлі өрендеріміздің орындауындағы күйді тамашалаңыздар.
1-ж: 

Мектеп – ана күтіп тұр бізді тағы,

Шақырады қыркүйектің нұрлы таңы.

Асығады әліппені ашуға,

Еліміздің тағы бір жас ұрпағы!

2-ж. Ғылымның ашар тұспалын,- дей отырып, енді бүгін білім шыңына екпіндеген сұңқардай, алға ұмтылған тұлпардай болып мектеп табалдырығына алғаш қадам басқан бүлдіршіндерді мұғалімдерімен бірге ортаға шақырамыз.

(1 сынып бүлдіршіндері өнер көрсетеді)
1- Бүлдіршін

 Елдін атын жазамын,

 Жердін атын жазамын

  Туған тілге тазамын

  Батанды бер қазағым

  Мен мектепке барамын
2- Бүлдіршін
Осыдан да көлемді

Оқи алам өлеңді

Бардым бүгін мектепке

Оқушымын мен енді

3- Бүлдіршін

Мен тәртіпті баламын,

Түгел қағаз қаламым,

Бір күн қалмай сабақтан,

Кілең бестік аламын.

4- Бүлдіршін

Мен талапты баламын,
Мектепке енді барамын,

Үйреткенін үйреніп,
Ұстаздан көп аларым.
5- Бүлдіршін

Мен боксшы боламын,
Мойныма алтын тағамын,

Жолын қуып әйгілі,

Чемпион Серік ағамның.

6- Бүлдіршін

Мен намысшыл баламын,
Тек үлгілі боламын,

Білім іздеп жалықпай,

Кең дүниені шоламын,

«Болашақ» бағдарламасымен,

Шет елде білім аламын.

7- Бүлдіршін
Сабақты жақсы оқимыз,

Күнде «Бестік» аламыз,

Үлкен болып өскенде,

Мақтанышы боламыз.
 «Мектебім» әні
1-ж. Гүл толы қала, дала да,

        Гүл толы бүгін омырау.

        Шақырып мектеп – анаға,

        Соғылар тұңғыш қоңырау.

2-ж.  Мектептің сүйікті әуеніне айналған алғашқы қоңырау соғу рәсімі үлкен сайыстарда мектебіміздің намысын қорғап, олимпиадаларда орын алып жүрген белсенді оқушымызға Мусаев Ерланмен 1 сынып табалдырығын жаңа аттап отырған Қабылова Назданаға ұсынамыз.
1-ж. Бол енді білімді, ақылды,

       Сүйеді ел мықтыны, батылды.

       Дегендей алғашқы қоңырау,

       Шәкіртін мектепке шақырды.

2-ж. 
Сыңғырла, сыңғырла тағы да,

Аңсаймыз үніңді сағына.

Қоңырау әсем саз әдемі
Мектептің сүйікті әуені!

(қоңырау соғылады)

1-ж.  Мектеп – ана , мектеп – өмір, бүлдіршіндер үшін қызықты да, думанды, қуанышты да мерекелі болсын!

2-ж.  Желбіреп тұр байтақ аймақта,

        Елжірей қараймыз байраққа.

        Киелі байрақта аруақ, бақ,

        Иеді басын ол ардақтап.

        Көк туды қастерлеп, сүйіп те,

        Көтеріп ұстаймыз биікте!

АӘД мұғалімі: Мектеп түзел, тіктел! ҚР мемлекеттік туы түсірілсін.

  Ән «Атамекен»
1-жүргізуші

Жаңа оқу жылы жемісті

Мерейі үстем жыл болсын.

Шәкірттеріміз өрісті

Елім дер қыз бен ұл болсын!
2-жүргізуші
 Біліммен асып-тасайық.

Тілеуін берсін көк көптің!

Тілекпен. Осы ашайық,

Есігін енді мектептің.
1-Жүргізуші:1-11 сынып оқушыларын  «Мемлекеттік рәміздер – ұлтымыздың мақтанышы»  атты білім сабағына шақырамыз! 

2-жүргізуші: Азат елдің абыройы асқақтап, Отанымыз гүлдене берсін ағайын!
1-ж. Білім күніне арналған салтанатты сапқа тұру жиынын жабық деп жариялаймыз.
С О Ң Ы .
